Bakartxo Ruiz Jaso andreak galdera egin du ospitaleguneko sukaldeei buruz.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2012ko irailaren 17ko 72. Nafarroako Parlamentuko Aldizkari Ofizialean.

ERANTZUNA

Bakartxo Ruiz Jaso andreak idatziz erantzuteko egindako galderari dagokionez (8-12/PES-00122), hau erantzun du Nafarroako Gobernuko Osasuneko kontseilariak:

• Lanak amaitu ondoren, zerbitzua enpresa pribatuaren esku gelditzen denean, non prestatuko da jana?, Han bertan prestatuko dute? Edo kanpotik eramango dute?

Inola ere ezin esan daiteke janariak prestatzeko zerbitzua enpresa pribatuaren esku geldituko dela. O-NOZ da eta izango da zerbitzu horren titularra. Lanei dagokienez, berriz, esleipendunak beharrezko lizentzia eskuratzen duenean hasiko dira. Lanak amaitu eta sukalde berria osorik muntatutakoan jarriko da sukaldea abian; sukalde horretan prestatuko ditu enpresa esleipendunak dietak, Xedapen Teknikoen Agiriaren 2.1.13 klausulan agertzen den moduan, zeinak baitio: Janariak kudeaketa-unitateak xede horretarako izango dituen lokaletan prestatu eta landuko dira.

• Zer epetan amaituko dira lanak? Bitarte horretan, nola prestatuko da janaria?

Agiriaren 13. klausulan ezarritakoari jarraituz, obra-lizentzia eskuratzen den datatik bost hilabeteko epean, gehienez ere, osorik muntatuta eta lanean hasita egongo da sukaldea.

Lanak amaitu eta sukalde berria muntatu bitartean, oraingo sukaldeetan prestatuko da jana, eta esleipenaren aurreko modu berean kudeatuko da prestaketa, Xedapen Teknikoen Agiriko 13. klausulak dioenarekin bat etorrita.

Hori guztia jakinarazten dizut Erregelamenduaren 194. artikulua betez.

